
SILLEDA

Ordenanzas e Regulamentos

APROBACION DEFINITIVA DA ORDENANZA REGULADORA DA RODAXE
CINEMATOGRAFICA

APROBACION DEFINITIVA DO EXPEDIENTE 245/2022. ORDENANZA MUNICIPAL PARA A
REGULACION DE RODAXES CINEMATOGRAFICAS

ANUNCIO

Transcurrido o prazo de trinta dias habiles dende a publicacién no B.O. da Provincia n.2 71
de data 12 de abril de 2022 do anuncio relativo a aprobacién inicial da Ordenanza Municipal
para a Regulacion de Rodaxes Cinematograficas, sen que contra o mesmo se vifieran a producir
ningunha reclamacién ou suxestion, elévase tal aprobacidn inicial a definitiva, procedéndose,
de conformidade co determinado no artigo 70.2 da Lei 7/1985, de 2 de abril, a stia publicacién
integra, que é do tenor literal seguinte:

ORDENANZA REGULADORA DA RODAXE CINEMATOGRAFICA NO CONCELLO DE SILLEDA

Exposicion de Motivos

A provincia de Pontevedra foi e é un referente como escenario natural de multiples rodaxes
cinematograficas. Diversos factores contribien a iso, a suia climatoloxia, os seus grandes
contrastes paisaxisticos ou sua orografia tan variada que permite recrear distintos paraxes en
poucos quilémetros de distancia.

A actividade cinematografica ten un impacto econémico enorme, xeradora de emprego directo
e indirecto.

Ante esta crecente realidade, o Concello de Silleda, consciente da importancia de coidar e
promocionar as vantaxes do seu municipio como escenario natural para rodaxes cinematograficos,
documentais, anuncios publicitarios, series, etc..., quere regular as variadas circunstancias que
rodean a actividade de rodaxe, tendo en conta ademais que nas dltimas ddas decadas o termo
municipal foi escenario de mutiples rodaxes cinematograficas e publicitarias.

Titulo Preliminar

Artigo 1. Obxecto

E obxecto da presente Ordenanza a regulacién da actividade de rodaxe ou gravacién de
peliculas de cine, longametraxes, mediometraxes, curtametraxes, programas de television,
documentais, anuncios publicitarios, videos, reportaxes fotograficas ou calquera outro produto
do sector audiovisual, que se desenvolva no Concello de Silleda, e que requira ou afecte a bens
e/ou servizos de competencia municipal.

Artigo 2. Actividades excluidas
Non sera necesaria a autorizaciéon municipal para as seguintes actividades:

e A realizacion de reportaxes fotograficas con cAmara manual ou de videos con cAmara
ao ombreiro ou mediante tripode na via publica ou espazos libres, que non precisen
de ningun tipo de instalacién nin supofian acoutamento de espazos ou limitacién do
transito peonil ou rodado.

e A gravacién de imaxes para programas informativos de televisién con cadmara ao
ombreiro ou mediante tripode que non precise de ningun tipo de instalacién nin supofia
acoutamento de espazos ou limitacién do transito peonil ou rodado.

Sen embargo, a realizacién de ditas actividades deberad comunicarse ao Concello a efectos
de informacion.

Titulo Primeiro. Procedemento

Artigo 3. Titulos habilitantes.

0 exercicio das actividades obxecto desta Ordenanza require a previa obtencion da licenza
municipal de rodaxe que abarcara, en caso de ser necesario, as licenzas complementarias de
ocupacién da via publica, espazos libres, monumentos ou edificios de propiedade municipal
e/ou de prestacién de servizos municipais (policia local, prevencion e extincién de incendios,
limpeza, trafico, vehiculos, etc.), non procedendo solicitar estas de maneira independente.

A licenza xeral de rodaxe, coas complementarias de ocupaciéon de espazos ou prestacion de
servizos que puidera englobar, podera denegarse, suspenderse ou revogarse cando razons de
interese publico, proteccién da infancia ou dignidade da persoa esixano, ou cando proceda en
aplicacion do réxime disciplinario.

Se a rodaxe se desenvolve en zonas ambiental ou paisaxisticamente protexidas, debera
recadarse o permiso da autoridade competente autonémica.

Igualmente deberd recadarse o permiso da administracidn sectorial competente para filmar
sobre o espazo aéreo.

Cando a filmacién se desenvolva en estradas nacionais, autonémicas ou provinciais deberase
obter o permiso correspondente do titular da via.

Artigo 4. Procedemento.

1. As solicitudes de licenza de rodaxe e, no seu caso, as complementarias que se precisen
(ocupacion de espazo e/ou prestacion de servizos) presentaranse, mediante modelo normalizado,
(Anexo I) na sede electronica do Concello a través do servizo/area departamento de Cultura e
Turismo, cunha antelacién de 15 dias habiles & realizacién da rodaxe.

2. As solicitudes, debidamente cumprimentadas con toda a informacién que se requira
nos modelos normalizados, deben acompafarse dunha copia da pdliza de seguro vixente
de responsabilidade civil xeral para responder de posibles danos a terceiros con motivo do
desenvolvemento da rodaxe, e de toda aquela documentacién escrita ou grafica que en cada
caso se estime oportuna para o adecuado cofiecemento das caracteristicas do mesmo. Con
independencia do anterior e cando o concello o estime oportuno polas caracteristicas ou lugar
de desenvolvemento da rodaxe, podera esixir pdlizas especificas que para ese efecto lle seran
presentadas 4 produtora ou entidade responsable da rodaxe.

Para o caso de que as condiciéns meteoroléxicas puidesen producir variacions insalvables nos
dias ou lugares de rodaxe solicitados, proporanse dias alternativos para a rodaxe en exteriores. Si
este suposto se producira, deberase avisar o mais axifia posible ao servizo/area departamento de
Cultura e Turismo para que active as datas alternativas nas respectivas licenzas complementarias
que se precisasen.

Non se esixira a poliza de seguro nos supostos establecidos no artigo 2 e nas rodaxes nas
que, pola sua escasa entidade e caracteristicas, o concello non o estime necesario.

3. Unha vez recibidas as solicitudes e documentacién anexa, o servizo/area departamento
de Cultura e Turismo tramitara as licenzas ou informes que sexan precisos.

4.0 servizo/area departamento responsable da tramitacion notificara a entidade solicitante a
concesion ou denegacidn da correspondente licenza de rodaxe e, no seu caso, as complementarias
para ocupacién de espazos e/ou prestacion de servizos que englobe.

Titulo Segundo. Normas técnicas e medidas de seguridade

Artigo 5. Seguros

A produtora encargada da rodaxe sera a responsable dos danos e prexuizos que se puidesen
provocar polas actividades da rodaxe, tanto ao Concello como a calquera outra entidade publica,
privada e particular afectado, incluindo os danos fisicos que se puidesen causarse & cidadania
como consecuencia das actividades autorizadas.

Por iso, a produtora responsable da rodaxe deberd subscribir unha péliza de seguro de
responsabilidade civil que debera cubrir suficientemente todos os posibles danos sinalados no
paragrafo anterior.

O seguro de responsabilidade civil o serd “sen franquia”, e deberd estar vixente desde o
comezo e ata a completa finalizacion das actividades de rodaxe.

Igualmente deberan terse subscrito e en vigor cantos seguros sexan obrigatorios en relacion
aos medios mecanicos e vehiculos a motor que se incorporen a rodaxe, sexan propios ou de
terceiros.

Artigo 6. Principio de menor afectacion

Calquera que sexa a natureza da afectacién que as actividades de rodaxe xeren aos bens
e/ou servizos de competencia municipal, publica e/ou privada, a produtora responsable da
rodaxe debera velar para que tales afectaciéns sexan as minimas posibles.

Entre varias alternativas técnicas posibles, que ofrezan similares resultados, a produtora
responsable da rodaxe debera optar por aquelas que produzan unha menor afectacién aos bens
e/ou servizos de competencia municipal, pablica e/ou privada.

Artigo 7. Prevencion de riscos.

As entidades solicitantes deberan axustarse ao estipulado pola normativa de prevenciéon de
riscos laborais e seguridade no traballo.

En particular, nas rodaxes levadas a cabo en lugares abertos ao trafico rodado, as entidades
solicitantes deberan aterse 4s normas de sinalizacion viaria contempladas na normativa vixente.

Artigo 8. Uso e ocupacion de vias publicas

Seguirase en todo momento as indicacions recollidas no permiso da rodaxe, procurando
respectar a utilizacién do mesmo espazo polo resto de cidadania, salvo naquelas rodaxes nas
que se autorice o corte ou peche permanente da localizacién obxecto da gravacion.

A obtencidn da licenza para rodaxe implicara, nestes casos, a licenza para o uso e ocupacion
de vias publicas que se solicitaron.

Artigo 9. Parques e xardins

As ocupacions do dominio publico municipal que afecten a zonas verdes ou axardinadas,
ademais das condicidns reflectidas na autorizaciéon da rodaxe deberan de cumprir as seguintes
condicidns:

e Para evitar o deterioro dos elementos vexetais ou de rego enterrado, a actividade non
podera desenvolverse directamente sobre superficie axardinada ou parterres salvo
autorizacion expresa.

e Prohibirase tamén calquera tipo de almacenamento ou provisiéon sobre céspede e
parterres, co obxecto de evitar a compactacidon da terra nas zonas axardinadas e das
raices das arbores.

e A colocacion de elementos técnicos ou de atrezo sobre herba ou zonas de vexetacion
requirird autorizacién expresa. A autorizacion detallara o tipo de elemento a colocar
e as precaucions necesarias para que o seu impacto sobre a zona sexa o menor posible.

¢ Queda prohibida a utilizacién de plantas e arbores como soportes para colocar,
ancorar ou cravar calquera tipo de elemento ou instalacidn, asi como a suxeiciéon dos
mesmos ao seu tronco e ramas.

e Durante o desenvolvemento da actividade e das tarefas de montaxe e desmonte das
instalaciéns, permitirase, en todo momento o paso aos vehiculos que operan no servizo
e mantemento do parque. Igualmente, a actividade estara sometida as servidumes
propias de todo espazo axardinado.

¢ Deberan permanecer en todo momento libres de ocupacién as arquetas e elementos
de rexistro en superficie de calquera servizo publico, e en particular de rego.

e Acirculacién con vehiculos nos parques e xardins debera ser autorizada expresamente,
intentando sempre por parte da produtora que os vehiculos a acceder sexan os menos
posibles e permanezan soamente o tempo necesario dentro do parque.

e En ningln caso a circulacién ou estacionamento de vehiculos deberd invadir os
espazos axardinados ou arboredos. O estacionamento de vehiculos dentro dos parques
serd tan so o permitido expresamente e nas zonas autorizadas ao efecto.

e Tomaranse as medidas adecuadas para a recollida eficaz dos posibles residuos que
xere a rodaxe.

e De considerarse necesaria a presenza na rodaxe de persoal de mantemento do
parque, os custos do mesmo seran asumidos pola produtora.

¢ Unha vez finalizada a rodaxe, persoal técnico do servizo/area/departamento de
Parques e Xardins efectuara unha revisién das zonas utilizadas para verificacion de
que non houbo danos nas mesmas e en caso de desperfectos dalgin tipo a produtora
farase responsable dos mesmos.

Artigo 10. Reserva de espazo, aparcadoiro de vehiculos

Cando sexa precisa a reserva de espazos para a realizacidon da rodaxe, o estacionamento de
vehiculos ou provisiéon de maquinaria ou materiais, reflectirase expresamente no formulario
de solicitude de licenza de rodaxe, con indicacién de localizacion exacta, dias e horarios da sua
necesidade, metros solicitados e tipo de vehiculos.

Cunha antelacién minima de 72 horas a promotora deber3 facilitar ao Concello o listado das
matriculas dos vehiculos que faran uso da reserva de espazo para estacionamento. Os vehiculos
autorizados a estacionar nas reservas deberdn dispofier dun distintivo visible da produtora
e unha relacién previa das matriculas debera estar en poder da Policia local co fin de evitar
discrepancias en caso de denuncias de trafico e retirada de vehiculos.

Esta reserva non podera supofier en ningln caso limitacién do transito peonil ou rodado.

Se a reserva levase a necesidade ineludible de retirar algin vehiculo particular ou outro ben
de propiedade privada, requirirase a intervencion da Policia Local.

As beirarrias non poderan ser utilizadas para a almacenaxe dos equipos técnicos ou para
actividades de construcion.

Unha vez recibida a autorizacion de aparcadoiro, a entidade solicitante sera a responsable
de acoutar a zona concedida no permiso e facer a reserva correspondente. Para iso, seguira as
indicacions do propio permiso de reserva de espazo:

e Sinalizar debidamente a reserva previa de espazo, sexa para realizaciéon da rodaxe, o
estacionamento de vehiculos ou provisiéon de maquinaria ou materiais, con 72 horas
de antelaciéon 4 rodaxe pola propia produtora mediante sinalizacién excepcional
homologada, suficientemente visible no que se indique "reserva de espazo para rodaxe”,
indicando os dias que dita reserva comprendera.

e Unha vez acoutada a zona, poranse en contacto coa Policia Local para que tome nota
dos vehiculos que estan aparcados no momento de efectuar a reserva de aparcadoiro.

e A produtora responsable da rodaxe debera poferse en contacto coa Policia Local con
72 horas antes da gravacion para seguir as suas indicaciéns.

e Deberase atender calquera outro requisito especifico da localizaciéon ou necesidades
da rodaxe.

Chegado o dia concedido de inicio da reserva, a forma de acoutar a zona autorizada para
reservar o espazo € a seguinte:

e Acoutarase a zona con valos, conos, cintas ou outros elementos dos que dispofia a
produtora.

e Colocaranse sinais de prohibido aparcar en ambos os extremos da reserva.

e (olocarase igualmente unha copia do permiso de reserva de espazo de aparcadoiro
na zona acoutada, indicando dunha maneira clara, a data e hora da gravacién
audiovisual.

As entidades solicitantes deberan informar con 72 horas de antelacion as persoas directamente
afectadas polo proxecto de rodaxe, mediante un preaviso, que debera conter data/s, horario,
localizacion exacta e caracteristicas da rodaxe.

O Concello facilitara as entidades solicitantes un Modelo de Preaviso (Anexol).

A obtencion da licenza para rodaxe implicara, nestes casos, a licenza para o aparcadoiro de
vehiculos e/ou reserva de espazo que se solicitou.

Artigo 11. Instalacions municipais

Para a rodaxe en instalaciéns municipais deberan detallarse no formulario de solicitude os
espazos, datas e descricion das actividades a realizar. A concesion do permiso estara condicionada
4 programacion de actividades do centro.

Artigo 12. Acceso e circulacion de vehiculos a zonas peonis e zonas acoutadas ou de
pouco espazo

0 acceso e circulacion de vehiculos por zonas peonis, acoutadas e de pouco espazo realizarase
exclusivamente polos itinerarios e horarios recollidos pola autorizacién, seguindo en todo
momento as indicacions sinaladas na autorizacién correspondente e as da propia Policia Local

Artigo 13. Carga e descarga

Se asi o indica a autorizacidn, as tarefas de carga e descarga poderanse levar a cabo ocupando
paseos, beirarrias ou zonas que non estean expresamente delimitadas para a carga e descarga
de vehiculos destinados ao transporte de mercadorias, ou naquelas nas que con caracter xeral
estea prohibida a parada.

Tanto o acceso e o estacionamento de vehiculos para a realizacion de tarefas de carga e
descarga, asi como as propias tarefas de carga e descarga, realizaranse exclusivamente polos
itinerarios sinalados pola autorizacién e deberan levar a cabo coa menor afectacién posible
ao transito de vehiculos e peoéns, e en ningin caso poderan interferir nos itinerarios peonis
principais.

Artigo 14. Cortes de trafico
No caso de que a rodaxe precise de cortes de trafico, seguiranse as seguintes normas:

¢ Na medida do posible, os cortes de trafico limitaranse ao imprescindible e deberan ter
caracter intermitente.

e Garantirase en todo momento o paso de ambulancias e outros vehiculos de urxencias.
e Solicitarase a asistencia da Policia Local.
e Prevision de percorridos alternativos.

e O acceso de pedns impedirase durante o tempo estritamente necesario, e debera
preverse medidas para a eliminacién de barreiras arquitectdnicas e de accesibilidade,
especialmente para o transito de discapacitados.

Artigo 15. Mobiliario urbano

Quedara terminantemente prohibida a retirada ou manipulacién de calquera elemento do
mobiliario urbano sen a previa autorizacion e supervision da area municipal competente.

Igualmente, estd prohibido o tradeado do pavimento ou de calquera outro elemento do
mobiliario urbano, ou a realizacién de ancoraxes nos mesmos, para a colocacién de elementos
a empregar nas rodaxes, salvo que se autorice expresamente, coa condicién de devolucién ao
aspecto e estado anterior 4 modificacién levada a cabo pola persoa solicitante do permiso.

Artigo 16. Instalacidons eléctricas e iluminacién

Queda terminantemente prohibida a utilizacién de farois, arboredo préximo, ou outros
elementos do mobiliario urbano, como soporte de acometidas de calquera tipo, para as actividades
de rodaxe.

Artigo 17. Instalacion de carteis, valos e estruturas

Se a autorizacidn o permite, a instalacion e utilizacién, para as actividades de rodaxes, de
carteis, estruturas portatiles ou desmontables, estadas ou plataformas aéreas, debera acollerse
aos seguintes requisitos:

e As instalacions ou estruturas portatiles ou desmontables que pretendan utilizarse
deberan cumprir as condicions de seguridade, hixiene e comodidade regulamentarias,
o que se debera acreditar mediante a certificacion de técnico competente.

e Debera garantirse en todo momento o transito peonil polo lateral da zona empregada
na actividade autorizada, nun minimo de 3 metros e medio.

Artigo 18. Sinais de trafico

No caso de terse autorizado a alteraciéon da sinalizacion de trafico horizontal ou vertical,
debera procederse, unha vez terminada a rodaxe, a restituir a mesma ao seu estado anterior,
baixo a supervision dos técnicos municipais ou da Policia Local.

Artigo 19. Ruidos

A preparacion e desenvolvemento das actividades de rodaxe, e en consecuencia, todas as
autorizacidns para as mesmas, deberan someterse aos niveis maximos de ruido establecidos
na normativa autonémica

Podera autorizarse rodaxes nocturnas, , sen prexuizo do deber de notificar aos vecifios e
comerciantes afectados e se adopten as medidas precisas para evitar molestias e garantir o
seu descanso.

En particular, a utilizacién de megafonia e doutros medios similares debera procurar que os
niveis sonoros maximos transmitidos as edificacidns mais préximas non excedan dos limites
fixados na citada normativa.

A area municipal correspondente podera prohibir totalmente, en zonas predeterminadas, o
uso de megafonia e doutros medios similares.

A entidade solicitante procurara utilizar medios insonorizados durante o desenvolvemento
das rodaxes, no que tecnicamente sexa posible, asi como proceder as tarefas de carga e descarga
relacionadas coas rodaxes, dentro dos horarios autorizados pola normativa municipal.

Artigo 20. Uso e ocupacion de inmobles de titularidade municipal

As actividades de rodaxe en inmobles de titularidade municipal, ou noutras localizaciéns do
termo municipal, de especial significacidn histdrica, artistica, monumental, etc., deberan acollerse
as estipulaciéns indicadas na correspondente autorizacion e entre outras debera terse en conta:

e Ouso, paraas actividades de rodaxe, de calquera instalaciéon ou elemento do mobiliario
de inmobles municipais e calquera tipo de acometida, deberan ser levados a cabo baixo
a supervision dun técnico municipal.

e A filmacién de produtos que non resulten acordes e compatibles co caracter histérico
e/ou artistico do monumento e, no seu caso, do edificio, requirird un dossier ou
memoria explicativa por parte da produtora no que xustifique o interese desta en
escoller devandito inmoble.

e (alquera uso da instalacién eléctrica ou de calquera outra infraestrutura do
monumento ou edificio debera levarse a cabo polo persoal técnico do mesmo ou, polo
menos, baixo a stia supervision.

e O equipo de rodaxe deberd seguir cantas instruciéns lles sexa dirixidas polos
responsables do edificio e adoptar as medidas precisas para evitar calquera dano
nos seus distintos elementos, e facilitar a inspeccién do material que se introduza no
mesmo, en caso de ser requirido ao efecto.

e A produtora debe coidar o correcto comportamento e respecto ao edificio por parte
dos membros do equipo, os cales deberan levar visible a tarxeta de identificaciéon que se
lles proporcione.

e Nos titulos de crédito debera figurar a colaboracién da Direccidn do edificio.

A obtencion da licenza para rodaxe implicara, nestes casos, a licenza para o uso da instalacién
ou elemento do mobiliario do inmoble ou inmobles municipais e calquera tipo de acometida
que se solicitara.

Artigo 21. Armas de fogo, explosivos e material pirotécnico. Simulacros

As actividades de rodaxe nas que se empreguen armas de fogo, explosivos, material pirotécnico,
ou efectos especiais aparatosos, requirirdn as autorizaciéons das autoridades competentes, en
orde ao seu transporte, almacenamento e uso.

Deberan protexerse debidamente todos os elementos do mobiliario urbano.

As armas-detonadoras ou de fogueo- que se utilicen en calquera tipo de rodaxe, haberan
de estar inutilizadas e non ser aptas para facer fogo real. Si se utilizan nun estado normal de
funcionamento, estas armas s6 poderan utilizarse con cartucho de fogueo e estar correctamente
documentadas segundo a sua categoria.

Deberase facilitar ao Concello, coa suficiente antelacion, toda a documentacion das armas,
explosivos, ou efectos especiais a utilizar.

Igualmente, deberase informar ao Concello das rodaxes con utilizacién de uniformes oficiais
ou de calquera vehiculo ou outros elementos de aterezo que simulen servizos de emerxencia.

Os uniformes e os vehiculos ou os distintivos destes deben ocultarse entre tomas, na medida
do posible.
Artigo 22. Animais

As rodaxes con animais deberan someterse a lexislacién sobre protecciéon animal vixente en
cada momento.

Os animais sempre deberan estar acompafiados polos seus coidadores e tomaranse as medidas
de seguridade que requira cada especie.

Artigo 23. Catering

Salvo que as licenzas de rodaxe o autoricen de forma expresa, prohibese que os equipos de
rodaxe organicen servizos de “catering” ou similares nas vias publicas e outros espazos libres
do municipio.

Artigo 24. Rodaxes aéreas

As produciéns que supofan a rodaxe de planos aéreos (desde avions, helicopteros, drons
ou calquera outro soporte que permita tomar imaxes aéreas) e/ou a rodaxe con paracaidistas,
deberan levar a cabo de acordo 4 normativa de Aviacién Civil, sen prexuizo da obrigacién de
solicitar as autorizaciéons municipais que en cada caso fosen pertinentes.

Artigo 25. Cables e Iluminacién

A instalacién eléctrica debera cumprir co Regulamento Electrotécnico de Baixa Tension, asi
como as suas instruciéons complementarias.

Os tendidos de toma de enerxia para a actividade solicitada deberan colocarse coas suficientes
medidas de seguridade e prevencién para evitar accidentes aos pedns que pasen pola zona.

Prohibese a utilizacién de farois ou do arboredo préximo como soporte de acometidas de
calquera tipo de obxecto da actividade.

A instalacién de cables, se asi se autoriza, debe suxeitarse as seguintes normas:

e Instalaranse nas uniéns entre a beirarrda e as fachadas e nas escaleiras deben ser
fixados para evitar tropezos.

e Os grupos electréxenos instalaranse o mais preto posible para evitar a colocacién de
cables cruzando vias publicas.

e Cando sexa precisa a sta instalacién aérea, a sda altura minima, sera fixada polos
servizos municipais.

e (ando se instalen sobre a beirarrua, recubriranse cunha alfombra de goma fixada ao
chan, dun metro como minimo de ancho, e sinalizada con conos luminosos ou cinta de
alta visibilidade.

e Debe solicitarse autorizacion especial cando se pretenda encastar cables ao mobiliario
urbano.

Sen prexuizo do deber de notificar aos vecifios e comerciantes afectados o plan de iluminacion
previsto, adoptaranse as medidas precisas para evitar molestias e garantir o seu descanso.
Artigo 26. Bocas de rega

Si se autorizase o uso de bocas de rega, a sua utilizacidon efectuarase baixo a supervision da
area competente ou empresa concesionaria.

Durante unha emerxencia, o Servizo de Prevenciéon e Extincion de Incendios debe ter
dispoiiible o acceso e o uso das bocas de rega.
Artigo 27. Guindastres, estadas e plataformas aéreas

En caso de utilizarse guindastres de filmacion, estadas ou plataformas aéreas, debera
informarse na solicitude ao Concello das sdas caracteristicas e emprazamento asi como achegar
o seguro de responsabilidade civil dos mesmos, subscrito e en vigor.

De noite e en condicidéns de deficiente visibilidade deben sinalizarse adecuadamente.

Na stia montaxe e desmonte deben minimizarse os ruidos e molestias.

Artigo 28. Seguridade
Teran prioridade sobre as actividades de rodaxe autorizadas:

¢ O transito de ambulancias e calquera outros vehiculos de urxencias.
e O transporte publico.

e O libre transito de pedéns con mobilidade reducida, debéndose evitar a creacién de
barreiras de accesibilidade para as mesmas.

En todo caso, as actividades de rodaxe deberan deixar expeditos os espazos libres de
estacionamento para o acceso de vehiculos a locais ou terreos particulares (vaos).
Artigo 29. Limpeza

A entidade solicitante sera responsable da completa limpeza dos lugares nos que se levaron
a cabo as rodaxes autorizadas.

Os traballos de limpeza para repofier os lugares afectados polas rodaxes no seu estado previo,
realizaranse coa maior inmediatez posible.

A limpeza e xestion dos posibles residuos debera levarse a cabo de acordo a principios de
sustentabilidade ambiental.

En caso de incumprimento da obrigacién anterior, a entidade solicitante debera abonar os
custos da limpeza a cargo dos servizos municipais, e as sanciéns que por incumprimento do
estipulado nesta ou noutras Ordenanzas municipais, puidesen impofierse.

Artigo 30. Actuacidns de terceiros

Cando a realizacion das actividades de rodaxe, implique a intervencion de entidades alleas ao
Concello, que tenian encomendada por este a prestacion de determinados servizos de competencia
municipal (subcontratas municipais, concesionarias e outras), debera seguirse o procedemento
recollido na correspondente autorizacion.

Artigo 31. Informacion a persoas afectadas

A produtora solicitante do permiso debera informar as persoas directamente afectadas o
proxecto de rodaxe con polo menos 72 horas de antelaciéon ao comezo das rodaxes mediante
un preaviso, que debera conter data/s, horario, localizacion exacta e caracteristicas da rodaxe,
asi como informacién de calquera outra circunstancia derivada da rodaxe que puidese xerar
molestias ou inconvenientes aos cidadans.

0 concello facilitara as entidades solicitantes un Modelo de Preaviso, que debera incluir os
datos de contacto do concello e da entidade solicitante.

No caso de proxectos de rodaxe que leven efectos especialmente ruidosos, escenas perigosas,
ou calquera outro tipo de actividade que poida xerar alarma na cidadania, a obrigacién de
preaviso estenderase a todas as persoas indirectamente afectadas.

Artigo 32. Identificacion das rodaxes

Durante as actividades de rodaxe, os membros dos equipos de rodaxe deberan estar
correctamente identificados.

Nas rodaxes en via publica que impliquen un corte de trafico, ou nas rodaxes nocturnas ou
con visibilidade reducida, os membros dos equipos de rodaxe deberan usar indumentaria con
material de alta visibilidade. Igualmente, deberan sinalizarse correctamente os materiais de
rodaxe.

As actividades de rodaxe deberan estar correctamente sinalizadas e acordoadas.

As actividades de rodaxe na via publica con duracién superior a media xornada, deberan
identificarse correctamente, mediante a colocacion, por parte da produtora solicitante, en lugares
visibles da rodaxe, de carteis proporcionados polo concello, que deberan conter datos basicos
sobre o proxecto de rodaxe, e aludir a colaboracién nos mesmos do Concello.

Si se empregan uniformes ou vehiculos propios de servizos de emerxencia (policia, ambulancia,
bombeiros), deben ser informadas desde o primeiro momento as dreas municipais competentes.

Artigo 33. Titulos de crédito

Cando se realicen filmacioéns cinematograficas, farase constar no press book e nos titulos de
crédito a imaxe corporativa do Concello no formato que en cada caso se indique.

A produtora responsable da rodaxe autorizara ao concello, mediante consentimento por
escrito, a que este fotografie aqueles contidos da gravacion que previamente se acorde entre
ambos, comprometéndose o concello a gardar a confidencialidade das imaxes asi obtidas ata a
estrea da filmacion. O concello podera utilizar con fins promocionais propios a documentacion
promocional (fotografias, videos, carteis, etc.) dos produtos audiovisuais rodados coa sua
colaboracion.

Titulo Terceiro. Taxas e Fianza

Artigo 34. Taxas.
As taxas a aplicar seran as vixentes no Concello de Silleda.

A obtencién do documento de liquidacién das taxas podera realizarse ante o Concello ou nas
entidades bancarias cas que traballa o Concello.

Ao marxe da aplicacion das taxas establecidas na Ordenanza Fiscal a produtora estara obrigada
a aboar os danos ocasionados polo deterioro e os desperfectos que se poidan producir, asi como
os custos derivados da prestacion dos servizos externos ao Concello que sexan necesarios para
a realizacion da rodaxe (limpeza, retirada mobiliario urbano, seguridade, etc...).

Artigo 35. Fianza

0 Concello podera esixir a formalizacion dunha fianza para responder dos posibles traballos
extraordinarios ou dos danos que as actividades de rodaxe puidesen ocasionar nos bens e
servizos de competencia municipal. O importe de dita fianza fixarase en funcién do risco que
comprenda a actividade a desenvolver.

Titulo Cuarto. Réxime sancionador

Artigo 36. Inspeccion

Os axentes da Policia Local e os distintos servizos municipais en cada caso competentes
desenvolveran as funciéns de inspecciéon e vixilancia, coidando do exacto cumprimento das
normas contidas na presente Ordenanza.

Artigo 37. Infraccidons

Constituiran infracciéons da presente Ordenanza as acciéns ou omisiéons que vulneren as
prescriciéns contidas na mesma, de acordo co establecido nos seguintes artigos.

Toda infraccién levara consigo a imposicién das sancidéns que correspondan aos responsables,
asf como a obrigacién, no seu caso, de resarcimento e indemnizacién dos danos, sen prexuizo
das medidas de proteccion da legalidade e do dominio publico e patrimonio local que proceda
adoptar.

Artigo 38. Infracciéons e sancions por incumprimento das obrigacions da presente
Ordenanza

As infracciéns relativas ao incumprimento das obrigas da presente Ordenanza clasificanse
en leves, graves e moi graves. Ditas infraccidns clasificanse, tipifican e sancionan de acordo co
disposto nos artigos 140 e 141 da Lei 7/1985, de 2 de abril, reguladora das bases do réxime
local, modificada pola Lei 57/2003, de 16 de decembro, de medidas para a modernizacién do
goberno local.

1.- Considéranse infraccions leves aquelas vulneracions da presente Ordenanza que non
estean tipificadas como graves ou moi graves. Sancionaranse con multa de ata 750 euros.

2.- Considéranse infraccions graves as acciéns ou omisions que supofian:

a) A comision de tres ou mais faltas leves nun ano.

b) Non manter os espazos ocupados nas debidas condiciéns de limpeza e conservacion,
durante a rodaxe e unha vez concluido este.

c) O incumprimento dos requirimentos que efectien os servizos municipais ou os
axentes da Policia Local en orde ao cumprimento da normativa aplicable.

d) O incumprimento do horario que sexa preceptivo en cada caso.

e) O incumprimento da obrigacion de aviso aos vecifios e comerciantes afectados.

Ditas infraccions graves seran sancionadas con multa de ata 1.500 euros.

3.- Considéranse infracciéns moi graves as acciéns ou omisidons que supofian:

a) A comision de tres ou mais faltas graves nun ano.

b) Levar a cabo a actividade autorizada sen contar coa presenza da Policia Local ou do
Servizo de Prevencidn e Extincion de Incendios, cando esta sexa preceptiva.

c) Non adoptar as medidas necesarias en orde & evitacion de danos as persoas
d) Iniciar a rodaxe sen a preceptiva licenza

Ditas infracciéns moi graves seran sancionadas con multa de ata 3.000 euros, podendo dar
lugar 4 revogacion da autorizacidn, no seu caso.

Artigo 39. Gradacién das sancidns

A determinacién da contia das sancidns levard a cabo tendo en conta o principio de
proporcionalidade, as circunstancias agravantes e/ou atenuantes que concorran, e os seguintes
criterios:

a) A boa ou mala fe do infractor.
b) A utilidade que a infraccién reporte ao responsable.
c) A natureza dos danos causados.

Son circunstancias agravantes da responsabilidade:

a) O terse prevalido o infractor, para cometer a infraccién, da titularidade dun oficio ou
cargo publico, salvo que o feito sexa realizado precisamente no exercicio do deber
funcional propio do oficio ou cargo.

b) O cometela alterando os supostos de feito que presuntamente lexitimaren a actuacion,
ou mediante falsificaciéon dos documentos en que se acreditara o fundamento legal da
actuacidn.

c) Areiteracion.

Son circunstancias atenuantes da responsabilidade:

a) Non ter intencién de causar un dano tan grave aos intereses publicos ou privados
afectados pola actuacion.

b) Proceder o responsable a reparar ou diminuir o dano causado antes da iniciacién das
actuacidéns sancionadoras.

Artigo 40. Competencia e procedemento

A tramitacién e resolucién dos procedementos sancionadores correspondera aos érganos
competentes do Concello.

A tramitacién dos procedementos sancionadores axustarase ao establecido na Lei 39/2015,
de 1 de outubro, do procedemento administrativo comtin das administraciéns publicas, e normas
regulamentarias de aplicacién nesta materia.

DISPOSICION FINAL

A presente Ordenanza entrara en vigor aos 15 dias da sda publicacién no Boletin Oficial da
Provincia, unha vez aprobada definitivamente.

ANEXO |
SOLICITUDE DE PERMISO DE RODAXE

1. TITULO DA PRODUCION:

2. TIPO DE PRODUCION:

Longametraxe Foto

Curtametraxe Spot publicitario
TV movie Video corporativo
Programa de TV Video clip
Documentais Outros (especificar)
Director

Produtor

Fotografo

Datas da rodaxe no Concello:

3. DATOS DA PERSOA SOLICITANTE:

Produtora/empresa
CIF/DNI
Rua/Avenida/Praza...
Cidade/Codigo Postal
Pais

Correo electronico
Teléfono/Mobil
Paxina Web

Persoas de contacto/Responsable

Nome

Cargo
Teléfono/Mobil
Correo electronico

H Codigo seguro de verificacion:72BDYGQJJIGY9WNIR

_E_ Pode verificar a integridade deste documento no seguinte enderezo:

1;: https://sede.depo.gal

Produtora asociada

Produtora

CIF/DNI
Rua/Avenida/Praza...
Cidade/Cédigo Postal
Pais

Correo electronico
Teléfono/Mobil
Paxina Web

4. TIPO DE RODAXE:

loc Rodaxe con camara ao ombreiro
lo Rodaxe con ocupacion de via publica

5. DATOS DA OCUPACION DE VIA PUBLICA PARA RODAXE

LOCALIZACIONS BeirarrGia ou calzada | m2* Data

*Campo imprescindible de encher para o segundo tipo de rodaxe
Recoméndase xuntar planos e/ou croques

MATERIAL TECNICO EMPREGADO E SITUACION

6. DATOS DA OCUPACION DA VIA PUBLICA PARA APARCADOIRO:

LOCALIZACIONS m2 Data

Recoméndase xuntar planos e/ou croques
A produtora debera materializar o espazo solicitado para aparcadoiro de vehiculos

DATOS DOS VEHICULOS

Modelo Matricula Medida*

7. NECESIDADE DE CORTE PEONIL OU DE TRAFICO:

CORTE PEONIL

Localizacion data horario

CORTES DE TRAFICO

Localizacion Presenza policial data horario

8. ACCESO VEHICULOS CARGA/DESCARGA:

Localizacion data horario marca modelo

9. CAMARA CAR*:

Percorrido Presenza policial data horario

*Facilitar matricula

10. OUTRAS NECESIDADES PARA A RODAXE (Describir):

Mobiliario urbano

Alumeado publico

Limpeza

Outros

11. OBSERVACIONS:

12. DISTRIBUCION PREVISTA PARA A PRODUCION (salas, canais de emision, revistas, paises....):
13. SEGURO:

Nome da compaiiia:
Numero da péliza:
Xuntar copia da péliza e resgardo anual do pago

A compaiiia de producién esta de acordo en indemnizar ao titular da propiedade. A produtora ¢ a Unica
e absoluta responsable en caso de calquera demanda, proceso ou xuizo por danos persoais ou a
propiedade que ocorran ou se poidan derivar do exercicio das actividades da persoa solicitante, as
slas persoas empregadas ou outros. Deberase respectar as ordenanzas municipais en todas as
filmaciéns e sesions fotogréficas, tendo en conta, ademais, a especial proteccion dos edificios
histéricos, parques naturais e xardins. Este permiso pode ser revogado en calquera momento. O
Concello debe aparecer nos titulos de crédito da producion. Notificarase a este concello o dia do
estreo, distribucién e/ou emision da producion. Farase entrega dunha copia da producion asi como de
alomenos 5 fotografias da rodaxe para o seu arquivo.

En Silleda, a de de

SINATURA E CARGO DA PERSOA REPRESENTANTE

Anexo |l
NOTIFICACION DE RODAXE
Estimadas persoas residentes e comerciantes:
A produtora que subscribe elixiu o Concello de Silleda para gravar escenas

de (tipo de producion).

A estes efectos, solicitaronse os correspondentes permisos as autoridades locais (ocupacion de via
publica, aparcadoiros...) e imos tomar todas as medidas de seguridade que sexan necesarias para o bo
desenvolvemento do mesmo, facendo todo o que estea na nosa man para evitar calquera molestia,
coidando voso espazo co todo o respecto que se merece.

Esta rodaxe conta co apoio do Concello de

Por todo o cal, rogamoslles a sua colaboracidn, absolutamente imprescindible, para que podamos
realizar este traballo, informandolles a continuacién dos detalles da rodaxe para a oportuna prevision
respecto da sUa actividade diaria.

DATOS DA PRODUCION

* Localizacién da rodaxe:
+ Data e hora da rodaxe:
* N°de persoas do equipo:
+ N°de vehiculos do equipo: ___ aparcados en:
+ Tipo de escenas (efectos especiais, cortes de trafico):

Se ten algunha dubida ou suxestién, por favor chame aos contactos que a continuacion lle facilitamos.
Moitisimas gracias de anteman pola stia comprension e paciencia.

Nome Cargo Teléfono Mobil

A PRODUTORA
Silleda, na data da sinatura electréonica

O Alcalde-Presidente,
Asdo. Manuel Cuifia Fernandez

